
GOUVÈNÈ CUOMO LANSE DEZYÈM PATI NAN PREMYE DEFILE MOTOSIKLÈT 

YO JANM GENYEN NAN NÓ ETA NEW YORK 
 

Defile motosiklèt sa a fè pati kanpay gouvènè a ki di “Pa gen pyès eskiz, Al fè tès” 
- Se efò ki pi agresif nan peyi a pou amelyore aksè moun dwe genyen pou fè tès 

pou kansè tete 
 

Gouvènè a anonse aksyon Eta pou elaji pwoteksyon asirans sante pou swen 
prevantif ak tretman kansè tete 

 
Preske 200 Patisipan, sa ki gen ladan Sandra Lee ansanm avèk envite spesyal 
Juli Boeheim, ap vizite nò eta avèk arè nan Capital Region, Mohawk Valley, 

Central New York, Lwès New York 
 

Gouvènè a monte moto pèsonalize Harley Davidson ke Fondasyon Rechèch pou 
Kansè pral vann ozanchè pou ranmase lajan pou lite kont Kansè Tete  

Gouvènè Andrew M. Cuomo jodia te lanse dezyèm etap nan premye kous motosiklèt 
nan peyi a pou kansè tete – vizite Nò eta epi montre nan Capital Region, Mohawk 
Valley, Central New York, Lwès New York. Defile a sipòte kanpay konpreyansif 
Gouvènè a “Al fè tès, pa gen eskiz”, sa ki make efò ki pi agresif nan peyi a pou elimine 
obstak pou tretman, retire obstak pou asirans epi elaji kasè a tès depistaj pou sove lavi.  
 
Defile a te kòmanse nan Albany e apresa li te vwayaje toupatou nan Nò New York, fè 
diferan arè pou soulve sansibilizasyon sou kansè tete epi sipòte fanmi yo kap lite kont 
maladi a. Nan kad defile kansè tete 2016 la, Harley Davidson ap bay yon motosiklèt 
pèsonalize gouvènè Cuomo pral kondui nan tout defile a e apre Breast Cancer 
Research Foundation (Òganizasyon pou fè rechèch kansè tete) ap fè yon vant ozanchè 
avè l pou yo ramase kòb pou fè prevansyon e pou jwenn yon trètman pou maladi a.  
 
“Lè li kesyon de kansè, deteksyon bonè se pi bon tretman posib,” Gouvènè Cuomo te 
deklare. “Sandy te gen chans pou l te detekte kansè pa li a atan. Men se pa tout fi ki 
gen chans ase pou yo gen aksè a resous sa yo kap sove lavi. Nan Eta New York, nap 
pran aksyon agresif pou elaji aksè a tès depistaj, redwi obstak asirans epi ogmante 
sèvis prevansyon. Kounye a, pa gen eskiz pou pa fè tès depistaj – e se sa defile 
motosiklèt sa ye, soulve sansibilizayson epi sove lavi. Mwen fyè pou sa nap fè nan Eta 
New York pou defann sante fi yo, e map rete tann pou m wè aksyon sa rezone toupatou 
nan rès peyi a.” 

“Defile motosiklèt toujou fè m santi m alèz — e mwen kontan anpil pou m ale sou wout 
la an bòn sante,” Sandra Lee te deklare. “Deteksyon bonè se fason ki pi enpòtan pou 
lite kont kansè tete ak pou siviv ladan l. Mwen te gen chans ase paske mwen te gen 
yon dyagnostik bonè. Men anpil moun pa gen chans lan, gason ak fi. Kounye a li pa 
enpòtan keseswa ou gen eskiz tankou tan paske klinik ak lopital yo ouvè ta ak nan 
wikenn. Nenpòt moun ka ale. Kidonk pa gen rezon kifè ou pa ta dwe fè deteksyon bonè 
e pa gen okenn rezon ki fè ou pa ka siviv nan yon dyagnostik kansè tete kounye a nan 
eta sa a.”  
 
Defile Motosikilètt pou kansè tete –Vandredi 8 jiyè  
 
Chak arè sou wout la pral yon opòtinite pou edike moun New York sou enpòtans pou 
detekte maladi a e fè dyanostik bonè ak ede fi pou yo jwenn aksè a resous yo bezwen 
pou lite kont kansè tete. Kalandriye pou defile jodia se nan fason ki annaprè a:  

• Utica Memorial Auditorium, Utica, New York 
• NYS Fairgrounds, Syracuse, New York 
• Finger Lakes Community College Victor Campus, Victor, NY  
• Canalside, Buffalo, NY  

 
Gid Depatman Sèvis Finansye Eta New York 
 
Apre lansman lwa ki te siyen pa twò lontan de sa pa Gouvènè Andrew M. Cuomo 
semèn paset week, Depatman Sèvis Finansye a te bay gid pou enfòme konpayi asirans 
sante yo dwe kouvri sèten tretman ki nesesè sou plan medikal, tankou operasyon pou 
retire tete pou prevansyon, ak operasyon rekonstriksyon ak pwotèz lè yo dekouvri jèn 
BRCA 1 oswa 2 oubyen pou moun ki gen yon gwo istwa kansè nan tete nan fanmi yo.  
 
Nouvo gid la mande tou pou konpayi asirans sante yo elimine dediktib ànyèl, ko-peman, 
ak peman ko-asirans (pataj-depans) pou tout tès mamogram depistaj, ankontan sa yo 
bay fanm pi souvan pase machaswiv federal pou depistaj ki la kounye a, tankou 
mamogram chak ane pou fanm nan karantèn. Elimine pataj-depans pou dyagnostik imaj 
pou kansè nan tete, sa ki gen ladan dyagnostik mamografi, ekografi tete, ak MRI nan 
tete pou fi yo ki gen pi gwo risk pou kansè tete. Pakonsekan, fi ki bezwen lòt tès pase 
mamogram yo fè nòmalman yo pa pral gen pou fè ankenn depans anplis ki sot nan 
pòch yo pou tès dyagnostik ki pi kouran sa yo. Wap wè yon kopi lèt NYDFS te voye bay 
konpayi asirans yo isit la . 
 
Gouvènè adjwen Kathy Hochul te deklare: “Nan sèt mwa kap vini yo depi Gouvènè 
Cuomo te anonse strateji nan diskou Eta sou sitiyasyon Eta, Eta New York te retire 
obstak ki te twò souvan anpeche fi yo jwenn yon tès depistaj pou kansè tete ki kapab 
potansyèlman sove lavi. Jodia nou ka selebre plan daksyon pou tès depistaj kansè nan 
tete ki pi djanm nan peyi a, ki veye aske fanm yo toupatou nan eta a gen aksè nan sèvis 
ak swen sante yo bezwen e ke yo merite jwenn. Kounye a nou dwe difize mesaj la: Fè 
tès depistaj, Pa gen eskiz.” 

Sipè-entandan Sèvis Finansye Maria T. Vullo te deklare: “DFS fyè pou l mete sou 
pye lansman lwa Gouvènè Cuomo a ansanm avèk inisyativ pou bay fi yo sèvis 
deteksyon kansè tete bonè ke yo bezwen. Depans pou mezi prevansyon enpòtan, 
tankou mamografi, pa ta dwe yon obstak nan lit pou sove lavi anpil fi ak fanmi toupatou 
nan Eta New York. DFS pral asire ke asirans sante yo reponn a obligasyon legal yo pou 
kouvri tès kansè tete ak tretman epi elimine nenpòt obstak fi ansanm avèk fanmi yo ap 
fè fas nan lit kont kansè tete.” 
 
Komisyonè Depatman Agrikilti ak Mache Eta Richard A. Ball te deklare: “Kansè 
tete afekte tout kouch nan lavi a e sou lidèchip Gouvènè Cuomo, eta ap pran aksyon 
enpòtan nan lit kont maladi sa a. Lè nou ogmante èdtan lopital ak klinik yo epi retire 
obstak kopeman, lwa sa ap asire ke plizyè milyon fi nan Eta New York gen opòtinite pou 
jwenn sèvis enpòtan epi sipòte bezwen yo genyen pou yo kondwi a yon bon jan kalite 
lavi long, ansante ak erez. Lè New York ap dirije, rès peyi a ap swiv, e mwen fyè pou m 
pran aksyon desiziv sa pou akonpli pwogrè kap kontinye nan lit kont maladi sa a." 
 
Egzekitif Konte Onondaga Joanie Mahoney te deklare: “Sou Gouvènè Cuomo, Eta 
New York ap defann sante fi yo epi fè New York vini yon wòl modèl pou konbat kansè 
tete. Lwa ak finansman an sipòte pi gwo aksè a mamografi ansanm avèk swen pou fi, 
epi redwi kontrent finansye tès depistaj. Jodia se osijè pou voye mesaj la soti pou fi yo 
nan Eta New York; lè ki kesyon de kansè tete, pa gen eskiz pou al fè tès depistaj. Mwen 
remèsye Gouvènè Cuomo pou angajman l nan mete yon fen nan maladi sa yon fwa pou 
tout e mwen fyè pou m rejwenn li nan efò a.” 
 
Majistra Byron Brown te deklare: “Defile pou Kansè Tete ap edike Buffalonians yo 
sou enpòtans deteksyon bonè ak dyagnostik, e li sipòte tou novuo lwa Gouvènè Cuomo 
a ki mande pwolongasyon èdtan tès depistaj nan lopital yo ak eliminasyon kontrent 
konpayi asirans yo pou mamogram ansanm avèk lòt pwosesis dyagnostik imaj. Lè nou 
rann li pi fasil pou fi yo gen aksè a sèvis sa yo, nap ogmante chans yo pou yon rezilta 
pozitif si yo dyagnostike avèk kansè.”  
 
Juli Boeheim te deklare: “Kansè tete se yon lit ki mande pou nou tout mete men epi 
sipòte youn lòt – kòm manman, madam ak sè. Ansanm, inisyativ sa yo pral fè plis fi nan 
eta jwenn aksè a sèvis ansanm avèk swen sante ke yo bezwen ak merite. Mwen aplodi 
efò lansman Gouvènè Cuomo paske li elimine obstak tès depistaj kansè nan tete e 
mwen fyè pou m rejwenn li nan efò sa.” 
 
Kanpay “Fè tès depistaj, Pa gen eskiz” 
 
Depistaj pou kansè nan tete ka ogmante deteksyon maladi a nan yon estad byen bonè, 
lè tretman an pi efikas. Nan kad kanpay Gouvènè a "Fè Tès Depistaj, Pa Gen Ekskiz" 
la, nouvo lwa a pral travay pou retire obstak yo ki souvan anpeche fi yo fè tès depistaj, 
sa ki gen ladan:  

• Egzije pou 210 lopital ak klinik ekstansyon lopital ofri orè tès depistaj 
siplemantè pou omwen katrèdtan pa semèn pou ede fi yo ki gen difikilte pou 
pwograme momografi pandan lè òdinè 9 am rive 5 pm nan jou travay. Èdtan sa 

yo gen ladan 7 am rive 9 am ak 5 pm rive 7 pm Lendi jiska Vandredi, epi 9 am 
jiska 5 pm Samdi oswa Dimanch;  
• Elimine dediktib ànyèl, ko-peman, ak peman ko-asirans (pataj-depans) pou tout 
tès mamogram depistaj, ankontan sa yo bay fanm pi souvan pase machaswiv 
federal pou depistaj ki la kounye a, tankou mamogram chak ane pou fanm nan 
karantèn; 
• Elimine pataj-depans pou dyagnostik imaj pou kansè nan tete, sa ki gen ladan 
dyagnostik mamografi, ekografi tete, ak MRI nan tete pou fi yo ki gen pi gwo risk 
pou kansè tete. Pakonsekan, fi ki bezwen lòt tès pase mamogram yo fè 
nòmalman yo pa pral gen pou fè ankenn depans anplis ki sot nan pòch yo pou 
tès dyagnostik ki pi kouran sa yo; 
• Ajoute anplwaye piblik vil yo ki gen yon popilasyon yon milyon oswa plis, nan 
popilasyon anplwaye piblik yo nan Eta New York ki aktyèlman gen otorizasyon 
pou katrèdtan konje peye pou tès kansè tete chak ane. Lwa eta a kounye a 
egzije pou tout patwon antrepriz piblik bay anplwaye yo kat èdtan konje chak ane 
pou tès depistaj kansè nan tete. Kounye a, anplwaye piblik nan Vil New York pral 
resevwa menm benefis ak tout lòt anplwaye piblik nan tout eta a. Plis 
enfòmansyon sou sèvis tès depistaj kansè tete nan eta New York disponib la a. 

 
Pou devlope apatide nouvo akò lejislatif la, kanpay "Fè Tès Depistaj, Pa Gen Ekskiz" la 
gen ladan yon seri inisyativ Gouvènè a te dekri anvansa nan ane a pou ankouraje 
konsyans moun reveye sou benefis ki genyen nan deteksyon bonè ak amelyore aksè 
pou jwenn tès ki sove lavi. Kanpay 91 milyon dola sa gen ladan: 

• Gouvènè a te anonse lansman yon nouvo "Liy Tèks" pou ede fanm jwenn kote 
yo fè mamogram. Moun New York ka voye tèks "Get Screened" nan 81336 epi 
apresa bay zipkòd yo; yo pral resevwa enfòmasyon sou kote ki fè tès depistaj ki 
gen èdtan pwolonje ki toupre lakay yo; 
 

• 10 kamyonèt mamografi mobil ki pral gaye nan chak rejyon toupatou nan eta a, 
dekwa pou ofri mamogram nan kominote yo; 
• Navigatè pasyan, ki pral disponib nan chak rejyon pou ede fanm jwenn aksè 
nan tès depistaj ak jwenn tretman ki nesesè sizoka yo gen kansè nan tete 
efektivman; 
• Yon kanpay pou reveye konsyans piblik la ki konsantre sou kominote 
defavorize ki gen revni fèb yo pou ankouraje pran konsyans sou enpòtans 
mamogram yo; 
• Pwogram kominotè edikasyon kanmarad ki pral jwenn sipò edikatè fòme ke w 
ka fè konfyans pou diskite ak fanm yo sou enpòtans mamogram ak deteksyon 
byen bonè pou kansè nan tete; 
• 5 milyon dola nan New York State Innovation Venture Capital Fund pou soutni 
teknoloji anrapò ak kansè ki montre anpil chans pou reyisi, ki ede ogmante tès 
depistaj kansè nan tete ak amelyore dyagnostik oswa tretman kansè nan tete. 

 
Pou jwenn plis enfòmasyon sou tès depistaj kansè nan tete ak sipò, rele liy dirèk Eta 
New York pou kansè nan tete nan 1-866-442-CANCER (2262). Liy lan louvri 24 sou 24, 
sèt jou sou sèt, epi yo ka ede moun k ap rele ki pa-pale Angle. Ale nan 

www.ny.gov/getscreened pou jwenn plis enfòmasyon sou pwogram Eta New York pou 
depistaj kansè nan tete.  

 

### 

